
КУӘЛАНДЫРУДЫҢ ТАКТИКАЛЫҚ ЖӘНЕ  

ПРОЦЕССУАЛДЫҚ АСПЕКТІЛЕРІ 

 

Тергеулік куәландыру қылмыс іздерін сондай ақ қылмыстық іс ҥшін 

маңызды мән жайларды анықтау мақсатында жҥргізіледі. Тексеруді арыз не 

хабар келіп тҥскен анықтау органының тергеушісі, ал ол жоқ болған 

жағдайда анықтаушы не лауазымы жоғары қызметкер жҥргізеді. 

Тергеу куәландырудың мақсаты — іздер мен заттай 

дәлелдемелерді талдау арқылы қылмысты тіркеп, ашуға мҥмкіншілік 

беретін дәлелдемелерді табу және бекіту [1]. 

Заттай дәлелдемелер — бҧл тергеудегі оқиға туралы ақпаратты 

қамтитын материалдық дҥниенің объектілері. Олардың мазмҧны, табылу 

орны және басқа да белгілері қылмыстың жасалу мән-жайлары туралы 

мәлімет беруі мҥмкін әдетте оларды қылмыстың ―тілсіз куәгерлері‖ деп 

атайды. Қандай да болмасын қылмыстық істе заттай дәлелдемелер болады 

және олардың біреуі де алдын ала қараусыз іс материалдарына тіркелмейді. 

Тергеудің нәтижелері оның криминалистикалық жағынан сауатты 

жҥргізілгеніне байланысты болады. Сондықтан криминалистер оқиға орнын 

және сонда табылған объектілерді қараудың аса маңыздылығына ерекше 

кӛңіл бӛледі [2]. 

Куәландыру. Куәландырудың тактикалық әдістері мен этикалық 

негіздері. 

Куаландырылушы тҧлғаның денесінде табылған кез келген ізді, 

дақты, зат бӛлшегін дәйекті тҥрде сипаттап, ӛлшеп, фотосуретке тҥсіру 

немесе суретін салу қажет. Қаралуға жататын объектінің ерекшелігі (адам 

денесі) мен денсаулыққа зиянды немесе қорлайтын әрекеттерге тыйым 

салатын заң нормалары іздерді және ерекше белгілерді анықтау мен 

бекітудің ғылыми-техникалық және тактикалық әдістерінің ӛз алдына 

ерекшелігін анықтайды.   

Тергеу әрекетінің ерекше бір тҥрі — адамдарды куәландыру. 

Қылмыстық істерді тергеу ҥстінде кейбір жағдайларда сезікті адамның, 

айыпкердің не жәбірленушінің киімінде, денесінде әр тҥрлі дақ, ерекше 

белгілер, не іздер барлығын анықтау ҥшін оларды заңда кӛрсетілген тәртіпті 

сақтай отырып, куәландырып қарауға тура келеді.  

Ӛзіндік міндеті бойынша және қарау ҥстінде қолданылатын тәсілдер 

бойынша куәландыру бірде тергеу әрекеті есебінде жҥргізілсе, екінші 

жағдайда сот-сараптамасының бір ерекше тҥрі есебінде жҥргізіледі. 



Куәландыру жҥргізу туралы тергеуші сезікті, айыпталушы ҥшін 

міндетті болып табылатын қаулы шығарады. 

Аталған істер бойынша куәландыру жәбірленушінің немесе сезіктінің 

денесінде немесе киімінде әртҥрлі жарақаттар мен қанның іздері қалған 

жағдайда жҥргізіледі. 

Куәландырғанда ең алдымен куәландырылатын тҧлғаның киіміне 

қарау жҥргізіледі, содан кейін денесінің ашық бӛліктеріне қарау жҥргізіледі. 

Киімдегі жарақаттарға және қан дақтарына кӛңіл аударылады. Қан 

іздерін тырнақ астынан, шаш арасынан, қҧлақ ойыстарынан және т.б. 

бӛліктерден іздеу керек. 

Куәландырылатын тҧлғаның жәбірленушімен контактіде болғанын 

сараптамалық жолмен анықтауға мҥмкіндік беретін микрообъектілерді 

табуға да кӛңіл бӛлу керек. Бҧл микрообъектілерді табу ҥшін 

лабороториялық жағдайда, арнайы қҧралдарды пайдалана отырып, маманның 

кӛмегімен заттарға қайта тексеру жҥргізуге болады. Бҧлай тексеру жҥргізу 

ҥшін және алда сараптамалық зерттеу жҥргізу ҥшін киімдер мен заттар 

айналыстан алынады және жеке-жеке буып-тҥйіледі. Куәландыру барысында 

дененің, киімнің жалпы бӛліктерін және табылған іздерді фотосуретке тҥсіріп 

отыруға болады. Фотосуреттер кесте ретінде хаттамаға қоса тіркеледі [3]. 

Тергеу әрекеті есебінде жҥргізілген жағдайдан басқа, объектілерді 

қарау ҥстінде әдеттегідей пайдаланылатын әдістер қолданылады. Айтайық, 

адам куәландырылғанда, біріншіден, оның ҥстінде киген киімдері қаралады, 

олардың жалпы жағдайы, жыртылған жері, ҥзілген тҥймесі, дақ, таңба, тағы 

басқа да ерекше белгілердің бар жоғы анықталады. Киімін қарап болғаннан 

кейін, оның денесі қаралады. Киімге қарау жҥргізуде астарына, қалталарына, 

тігістеріне және басқа да жерлеріне, яғни қанның сақталып қалатын 

жерлеріне кӛңіл аударылады. Бҧл жағдайда маманның кӛмегін пайдаланған 

да дҧрыс. 

Егер куәландырылатын адамды мҧндай қарау ҥстінде 

жалаңаштандыруға тура келсе, онда бҧл тергеу әрекетіне басқа жыныстың 

адамдары қатыса алмайды. Сондықтан егер әйел адам жалаңаштандырылып 

қаралса, бҧл тергеу әрекетін әйел тергеуші жҥргізу керек те, ал еркек адам 

куәландырылса, еркек тергеуші ӛткізуі керек.Қалай болғанда да бҧл тергеу 

әрекетін жҥргізу ҥстінде куәландырушы адамның намысына тиетіндей, оны 

кемсітетіндей іс-әрекеттер жасалмай, жҥргізілетін жҧмыстардың бәрі 

моральдық нормаларға сай болуы тиіс. 

Бҧл тергеу әрекетін жҥргізгенде негізінен куәландырылатын адамның 

ҥстінде бір ерекше белгілер, дақ және басқа іздердің болуы тексеріліп, 

қаралады. Мысалы, бір істі тергегенде жәбірленуші қылмыскердің сол жақ 

иығында қал, ал кеудесінде жҥректің суреті тәрізді татуировка бар екені 

баяндалды.  

Тергеудің бастапқы кезеңінде ҧсталған сезікті адам бҧл қылмысқа 

қатыспағанын және жәбірленушіні танымайтынын айтып жауап берді. Оны 

куәландыру ҥшін беліне дейін шешіндіргенде жәбірленушінің айтқанындай 

қылмыскердің иығында қал, кеудесінде татуировка бар екені анықталды.  



Сонымен куәландырудың қорытындысы істі дер кезінде ашуға ӛте 

қҧнды дәлелдеме есебінде пайдаланылды.                               

Куәландыру сонымен қатар сот-медициналық сараптаманың бір 

ерекше тҥрі есебінде жҥргізіледі. Сезіктінің, айыпкердің, не жәбірленушінің 

денесін қарағанда арнайы медициналық білім қолданылып, олардың 

денесінде бар жарақат тексеріліп, зерттелсе ондай куәландыру сараптамалық 

зерттеудің бір тҥрі болып саналады. Мҧндай зерттеп қарау ҥстінде негізінен 

мына тӛмендегі сҧрақтар анықталады: 

а) куәландырған адамның денесінде, қай жерінде, қандай жарақаттар 

бар; 

ә) жарақаттардың тҥрі, ӛлшемі, саны және олардың жалпы 

ауырлығының дәрежесі; 

б) бҧрын операция жасалған басқа куәландырушының денесінде оның 

белгісі бар ма? 

Егер де жай қарау арқылы бҧл сҧрақтарды шешуге мҥмкіндік болмай, 

оларды анықтауға медициналық зерттеулер қажет болған жағдайда сот-

медициналық сараптама тағайындалады. 

Куәландырылушының денесін зерттеудің негізгі әдістемесі – жай ғана 

бақылау, және ―қҧрал‖ ретінде кӛру мҥшелері қызмет етеді. Куәландыру 

кезінде криминалистикалық техниканы қолдану анағҧрлым кҥшті әсер 

береді. 

Куәландыру барысында табылған іздер мен ерекше белгілер хаттама 

толтыру, фотоға тҥсіру, дененің сызбасын сызу, кӛлемді кӛшірмелер 

дайындау жолдарымен бекітіледі. Іздер мен заттай дәлелдемелерді хаттамада 

дәйекті тҥрде сипаттап қана қоймай, оларды қылмыстық іс қҧжаттарына 

тіркеу ҥшін тҥпнҧсқа кҥйінде алу керек. 

Куәландыру тергеулік қараудың ерекше тҥрі болып табылады. Оның 

мақсаты айыпкердің, сезіктінің, куәгердің немесе жәбірленушінің денесіндегі 

қылмыс іздерін, жеке белгілерін, зақымдарын анықтау, мастық кҥйін және 

қылмыстық іс ҥшін маңызды басқа да мән-жайларды айқындау. Куәландыру 

денені мәжбҥрлеп жалаңаштаумен байланысты болып, жеке тҧлғаның 

қҧқықтарын белгілі бір деңгейде қозғайтын болғандықтан, заң 

куәландыратын тҧлға ҥшін міндетті болатын арнайы қаулы шығаруды талап 

етеді.  

Егер куәландыру толық жалаңаштауды талап етсе, куәгерлердің 

жынысы сол тҥлғамен бірдей болуы керек. Тергеуші басқа жынысты 

тҧлғаның жалаңаш денесін қарамайды, оның нҧсқауы бойынша аталған 

қарауды куәгерлердің кӛзінше дәрігер жҥргізеді. 

Сонымен тергеулік куәландыру мынандай мәселелерді анықтайды: 

 Куәландырушының денесінде ерекше белгілер бар ма, атап 

айтқанда қандай және қай жерінде; 

 Оның денесінде қандай да бір зақымдалған жер бар ма және қай 

жерінде; 

 Денеде немесе  киімде оқиға орнынан ілесіп келген немесе алып 

келген куәландыруға қызмет ететін бӛлшектер немесе басқа да заттар бар ма; 



 Денеде немесе киімде оның кәсіби бҧйымдарында және т.б. айғақ 

болатын куәландыру белгілері бар ма. 

Тергеуші анықталған фактілерді дәрігер мен куәгерлердің сӛздері 

бойынша хаттамаға енгізеді. (ҚР ҚІЖК-нің 227-бабы). 

Куәландырудың барысында хатгама мен оның қосымшаларында 

куәландырылатын тҧлғаның денесіндегі: 

 қылмыстық әрекеттің барысында немесе сонымен байланысты 

жағдайларда алынған зақымдардың;  

 ерекше белгілердің;  

 қылмыстық іске қатысты мән-жайлар барысында куәландырылатын 

тҧлға ҧстаған объектілердің іздерінің болуы айқындалып, бекітіледі [4]. 

Бҧл іздерге қан, топырақ, бояу, майлайтын заттар, ерін далабы, ҧрық, 

шаш, мата талшықтары, микробӛлшектер жатады. 

Куәландыруға дайындық орындалатын мівдетті анықтаудан (не 

нәрсеге назар аудару керектігін, нені және қай жерден табуға болатынын 

білуден), оны жҥргізу уақыты мен орнын тандаудан, техникалық кҧралдар 

мен аталған әрекетке қатысушыларды (дәрігерді, куәгерлерді) дайындаудан 

тҧрады . 

Іздеу объектісі туралы деректер жауап алу, оқиға орнын, мәйітті, кӛлік 

қҧралдарын қарау барысында анықталады. Куәландыру уақытын таңдағанда, 

оны кідірту куәландыруға жататын тҧлғаның әдейі немесе абайсыз жасаған 

әрекеттерінің салдарынан дәлелдемелердің жоғалуына әкеп соғуы мҥмкін 

шҧғыл тергеу әрекеті екенін ҧмытпау қажет. 

Куәландыру жҥргізгені туралы хаттама толтырылады. Табылған 

барлық іздер мен ерекше белгілер адам денесінің сызба нҧсқасында 

белгіленеді және олардың кӛлемін сипаттау арқылы бекітіледі. Куәландыру 

барысында суретке тҥсіру мен бейнежазба жасау куәландырылатын тҧлғаның 

рҥқсатымен ғана жҥзеге асырылады [5]. 

